SUID-AFRIKAANSE RADIOLIGA NUUS VIR SONDAG 05 APRIL 2026

Goeie môre en welkom by die weeklikse nuus uitsending van die Suid-Afrikaanse Radioliga, gelees deur ________________________ (jou naam, roepsein en QTH)

Die Suid-Afrikaanse Radioliga saai elke Sondag nuus bulletins uit in Afrikaans sowel as Engels om 08:15 en 08:30 Sentraal Afrika Tyd onderskeidelik op HF sowel as op verskeie BHF- en UHF-herhalers. Hierdie uitsendings word ook via Echolink en Allstar Node 53511 herlei deur Johan, ZS6JPL. Die oudio bulletins kan afgelaai word vanaf die Liga webwerf by https://sarlnews.podbean.com/ terwyl die teks bulletins by https://mysarl.org.za/sarl-news/ afgelaai kan word.

In die nuus vandag:

DIE 2026 SARL NASIONALE KONVENSIE

LAASTE KANS OM VIR SARL-SIMPOSIUM TE REGISTREER

En

DIE 27ste IARU STREEK 1 ALGEMENE KONFERENSIE

Bly ingeskakel vir meer inligting oor hierdie en ander interessante nuus items.

DIE 2026 SARL NASIONALE KONVENSIE

Op Woensdag 1 April 2026 het die SARL-sekretaris die volgende dokumente op die SARL-webwerf opgelaai - die 2026 SARL Nasionale Konvensieboekie, die Jaarlikse Finansiële State vir die jaar wat eindig op 30 Junie 2025 (Mosie 1 in die AJV-boekie) en die SARL Aanlyn Stemmery vir Raadslede. Die skakel vir die volmagvorm is ook geaktiveer.

Wanneer jy na https://mysarl.org.za/ gaan, sal jy ‘AGM’ sien (klik daar om die bogenoemde dokumente te kry) en ‘Election’ (waar jy jou stem vir die Raad vakatures uitbring). Dankie aan die 102 lede wat reeds hul stemme uitgebring het.

Registrasie vir die 2026 SARL Nasionale Konvensie is al 'n geruime tyd oop. Het jy geregistreer? As jy die AJV op die virtuele platform wil volg, moet jy registreer om die toegang-skakel te ontvang. As jy persoonlik bywoon, is registrasie noodsaaklik sodat ons die aantal geskenk-sakke wat benodig word, kan bereken. Besoek die SARL-webwerf en klik op "AGM" om toegang tot die registrasievorm te verkry. Indien jy nie persoonlik of via die virtuele platform kan bywoon nie, vra asseblief iemand om jou volmagvorm te dra. Stemmery oor die AJV-mosies sal by die AJV plaasvind en jy moet deel wees van daardie proses.

LAASTE KANS OM VIR SARL-SIMPOSIUM TE REGISTREER

Die registrasie vir die SARL Nasionale Tegniese Simposium sluit op Vrydag 10 April om 16:00 UTC (18:00 SAST). Hierdie simposium bied 'n wye reeks tegniese en interessante onderwerpe wat jou amateur radio-ervaring na 'n nuwe opwindende vlak sal neem. Referate sluit in Maak Meteoorverspreidings kommunikasie jou volgende Amateur radio projek, Ontwikkeling van 'n kompetisie- en DX-dashboard vir die HamSCI persoonlike ruimte weerstasie,
Tegnologie in die verskaffing van effektiewe HAMNET-noodkommunikasie, Die SARL-geraasmoniteringsprojek, Waarom Wetenskap in amateur radio belangrik is, EME op 23 cm op 'n son stoof, Telemetrie via hergebruikte WSPR Amateur RADIO Pico-ballonne terwyl hulle regoor die wêreld reis.

Die SARL Nasionale Tegniese Simposium sal virtueel aangebied word op die AMSAT SA-videokonferensie platform en gelyktydig uitgesaai word op OSCAR 100. Gratis registrasie is nou oop. Die volledige program en die registrasieskakel is gepubliseer op www.amsatsa.org.za  en www.mysarl.org.za.  Registreer nou.

Jy luister na ŉ nuus uitsending van die Suid-Afrikaanse Radioliga.

DIE 27ste IARU STREEK 1 ALGEMENE KONFERENSIE

Die 27ste IARU Streek 1 Algemene Konferensie sal van 19 tot 22 September in Wene, Oostenryk, gehou word. Die 100ste bestaan jaar viering van die Oostenrykse Vereniging sal tydens die konferensie gevier word. Die Konferensie sal 'n persoonlike vergadering wees met aanlyn stroming van die Voltallige en Komitee 3-vergaderings. Alle Lidverenigings word genooi om referate vir oorweging deur die Konferensie in te dien. Die sjabloon vir die referate is beskikbaar by die SARL-sekretaris by secretary@sarl.org.za. 

Die konferensie bestaan uit Komitee 2 wat finansies hanteer, Komitee 3 wat algemene administrasie- en organisasie-aangeleenthede behartig, Komitee 4 hanteer HF-aangeleenthede, Komitee 5 hanteer BHF/UHF- en Mikrogolf-aangeleenthede, Komitee 7 kyk na Elektromagnetiese Verenigbaarheid aangeleenthede en Komitee 8 is die Jeug. Daar is ook verskeie werkgroepe – Amateur radio rigting vinding (ARDF), Amateur radio ruimte-eksperiment (ARSPEX), Hoëspoed-telegrafie (HST), Nood kommunikasie, die Politieke Betrekkinge-komitee (PRC), die Spektrum- en Regulerings-skakel komitee (SRLC), Ondersteuning aan die Amateur diens (STARS) en die Program vir Gestremde Radioamateurs (PDRA).

KOMPETISIE NUUS

Volgende naweek kan jy deelneem aan die Afrika FT4 DX-kompetisie en die ZS4 QSO-partytjie. Die Afrika FT4-kompetisie is op die lug van 15:00 tot 18:00 UTC op Saterdag 11 April met aktiwiteit op 80, 40 en 20 m. Die doel van hierdie kompetisie is om digitale DX-aktiwiteit in Afrika te bevorder en jou die kans te gee om stasies in Afrika te werk vir jou Alle-Afrika-toekenning. Kry die reëls in die 2026 SARL-Kompetisiehandleiding.
Die ZS4 QSO-partytjie is 'n prettige aktiwiteit om kontakte tussen radio amateurs in die Vrystaat en radio amateurs in Suider-Afrikaanse lande te bevorder. Die doel vir stasies buite ZS4 is om soveel ZS4-stasies as moontlik te bewerk! Die kompetisie loop van 14:00 tot 15:00 UTC op Sondag 12 April met GG en foon aktiwiteit op 40 m. Werk die ZS4-stasies vir jou WAZS-toekenning. Kry al die reëls in die 2026 SARL-Kompetisiehandleiding.

HF VOORTPLANTINGSVOORSPELLING

Hannes Coetzee, ZS6BZP, berig dat daar gedurende die week lae tot gematigde sonaktiwiteitsvlakke verwag word. Tans is daar 11 sonvlek groepe met eenvoudige tot effens gevorderde magnetiese samestellings sigbaar. Daar is 'n hoë waarskynlikheid vir die voorkoms van C-klas en 'n lae tot gematigde waarskynlikheid vir M-kas sonfakkels. Diegene wat hulle eie frekwensie voorspellings wil doen, kan 'n verwagte effektiewe sonvlektelling van 86 vir die week gebruik. Radio amateurs kan veral laat middag goeie DX openinge op die 30 to 10 m bande verwag. Besoek gerus die webtuiste spaceweather.sansa.org.za vir meer inligting.

Nou die dagboek van gebeure vir die volgende paar weke:

6 April – Familie Dag
7 April – Wêreld Gesondheids dag
8 April – die Provinsiale Skole maak oop
11 April – die SARL Tegniese Simposium en die Afrika FT4 kompetisie
12 April – die ZS4 QSO Partytjie
17 April – Die Mei RAE Registrasie sluit
18 April – Wêreld Amateur Radio Dag.

Om die bulletin mee af te sluit, ‘n opsomming van ons hoof berig:

Op Woensdag 1 April 2026 het die SARL-sekretaris die volgende dokumente op die SARL-webwerf opgelaai - die 2026 SARL Nasionale Konvensieboekie, die Jaarlikse Finansiële State vir die jaar wat eindig op 30 Junie 2025 (Mosie 1 in die AJV-boekie) en die SARL Aanlyn Stemmery vir Raadslede. Die skakel vir die volmagvorm is ook geaktiveer. Wanneer jy na https://mysarl.org.za/ gaan, sal jy ‘AGM’ sien (klik daar om die bogenoemde dokumente te kry) en ‘Election’ (waar jy jou stem vir die Raad vakatures uitbring). Dankie aan die lede wat reeds hul stemme uitgebring het.

Dit bring ons aan die einde van hierdie bulletin.

Ons nooi klubs en individue uit om nuusberigte van belang vir radioamateurs en kortgolfluisteraars in te dien, indien moontlik in beide Engels en Afrikaans, deur die nuusberig op te laai by https://mysarl.org.za/news-inbox/ of die items te stuur na news@sarl.org.za, nie later nie as die Vrydagoggend voor die bulletin datum.

Luister elke Sondag oggend om 10:00 Sentraal Afrika Tyd na "Amateur Radio Today." Daar is ‘n herleiding op 7 115 kHz laer syband deur Louie, ZR4DJL, en verskeie herleidings op BHF en UHF frekwensies regoor Suid Afrika. In Bloemfontein kan jy om 08:15 en om 10:00 SAT op die 145,7625 MHz-herhaler luister. In Kaapstad kan jy om 10:30 SAT luister op die 145,700 MHz-herhaler met Echolink na ZS1DCC-R, danksy Dave, ZS1DFR. 'n Heruitsending aangebied deur Andy, ZS6ADY vind op Maandae aande om 19:30 Sentraal Afrika Tyd op 3 620 kHz plaas. 

Ons ontvang graag jou sein rapporte, kommentaar en voorstelle, stuur 'n e-pos aan artoday@sarl.org.za.  

Jy het geluister na 'n nuus uitsending van die Suid-Afrikaanse Radioliga, geskryf deur Andy Cairns ZS6ADY, geproeflees deur Vivian Dold ZS6VD en gelees deur ....................................

Van die Nuusspan, die beste wense vir die week vorentoe.
